
					এই পাতাটির মুদ্রণ সংশোধন করা প্রয়োজন। 
Y Aby . সবুজ পত্ৰ ख्, >७२8
একটি দিদি এবং একটি বিমাতার সমাবেশে নিয়তই একটা ঘাতপ্ৰতিঘাতের লীলা চলছিল। পুরাণের বাসুকী যে পৌরাণিক পৃথিবীকে ধরে আছে সে পৃথিবী স্থির। কিন্তু সংসারে যে-মেয়েকে বেদনার পৃথিবী বহন করতে হয় তার সে-পৃথিবী মুহুর্তে মুহুর্তে নূতন নূতন আঘাতে তৈরি হয়ে উঠচে। সেই চলতি ব্যথার ভার বুকে নিয়ে যাকে ঘরকরনার খুঁটিনাটির মধ্য দিয়ে প্রতিদিন চলতে হয় তার অন্তরের কথা অন্তৰ্য্যামী ছাড়া কে সম্পূৰ্ণ বুঝবে ? অন্তত আমি ত কিছুই বুঝি নি। কত উদ্বেগ, কত অপমানিত প্ৰয়াস, পীড়িত স্নেহের কত অন্তর্গঢ় ব্যাকুলতা, আমার এত কাছে নিঃশব্দতার অন্তরালে মথিত হয়ে উঠছিল। আমি তা জানিই নি। আমি জানতুম যেদিন দ্বৈতদলের ভোজের বার উপস্থিত হত। সেইদিনকার উদ্যোগ পর্বই আনিলার জীবনের প্রধান পর্ব। আজ বেশ বুঝতে পারাচি-পরম ব্যথার ভিতর দিয়েই এ সংসারে এই ছোটভাইটিই দিদির সবচেয়ে অন্তরতম হয়ে উঠেছিল । সরোজকে মানুষ করে তোলা সম্বন্ধে আমার পরামর্শ ও সহায়তা এরা সম্পূৰ্ণ অনাবশ্যক বলে উপেক্ষা করাতে আমি ওদিকটাতে একেবারে তাকাই নি, তার যে কি রকম চলুচে সে কথা কোনোদিন জিজ্ঞাসাও করি নি।
ইতিমধ্যে আমাদের গলির পয়লা নম্বর বাড়িতে লোক এল । এ বাড়িটি সেকালের বিখ্যাত ধনী মহাজন উদ্ধব বড়ালের আমলে তৈরি। তারপরে দুই পুরুষের মধ্যে সে বংশের ধন জন প্ৰায় নিঃশেষ হয়ে এসেচে, দুটি একটি বিধবা বাকি আছে। তারা এখানে থাকে DS BB DB EELD DBDDBBB BDLuDLSSS DDDD DB BBD প্রভূতি ক্রিয়াকাণ্ডে এ বাড়ি কেউ কেউ অল্পদিনের জন্যে ভাড়া নিয়ে

		 এই পাতা শেষ সম্পাদিত হয়েছে ১০:০৮টার সময়, ৯ জানুয়ারি ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

